Beth yw’r gwahaniaeth rhwng ymddiswyddo ac ymddeol?

Mae’r cyfnod rhybudd i’r ddau'r un fath, tri mis i athro yn nhymor yr haf a dau fis yn Rhagfyr ac Ebrill.  Wrth ysgrifennu rhybudd ymddiswyddiad, bydd athro yn cadarnhau ei fod yn diweddu ei gytundeb ar ddiwedd y tymor.  Nid yw hyn yn golygu bod yr athro yn ymddeol, ac felly nid oes rheidrwydd ar y cyflogwr i gysylltu gyda’r Cynllun Pensiwn Athrawon (TPS) yn Darlington i ddatgan ei fod am ymddeol.  Mae UCAC yn argymell eich bod yn nodi eich bwriad i ymddeol yn eich llythyr ymddiswyddiad.
Os bwriedir ymddeol, rhaid sicrhau bod y cyflogwr yn cysylltu gyda’r TPS i’w rhybuddio o fwriad yr athro i ymddeol, unai ar ei bensiwn yn llawn neu yn actiwaraidd.  Mae’n rhaid i chi dderbyn ffurflen oddi wrth y TPS cyn derbyn eich pensiwn.  Mae’n rhaid i’r TPS dderbyn y ffurflen, wedi ei chwblhau, o leiaf chwe wythnos cyn y dyddiad ymddeol.
Os nad yw’r TPS yn ymwybodol eich bod yn ymddeol a heb dderbyn y ffurflen, ni thelir eich pensiwn!
